
КОМИ РЕСПУБЛИКАЛÖН ОЛАНПАС
"Коми Республикаын культура наследие объектъяс (история да культура памятникъяс) видзан, наöн вöдитчан, паськыда тöдмöдан да государствоöн дöзьöритан юкöнын öткымын мог йылысь" Коми Республикаса Оланпасö вежсьöмъяс да содтöдъяс пыртöм йылысь

Примитöма Коми Республикаса

Государственнöй Сöветöн                                               2007 вося декабр 11 лунö
1 статья. Пыртны "Коми Республикаын культура наследие объектъяс (история да культура памятникъяс) видзан, наöн вöдитчан, паськыда тöдмöдан да государствоöн дöзьöритан юкöнын öткымын мог йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2004, 10 №, 3472 ст.; 2006, 12 №, 4648 ст.) татшöм вежсьöмъяс да содтöдъяс:

1. 1 статьяö "Коми Республикаса Государственнöй Сöвет," кывъяс бöрын содтыны "Коми Республикаса Юралысь," кывъяс.

2. 2 статьяын:

1) 1 пункт гижны тадзи:

"1) культура наследие объектъяс видзан, наöн вöдитчан, паськыда тöдмöдан да государствоöн дöзьöритан юкöнын оланпасъяс да Коми Республикаса мукöд нормативнöй правовöй акт примитöм да найöс олöмö пöртöм бöрся контроль нуöдöм;";
2) 3 пунктын "либö" кыв вежны "да меставывса асвеськöдлан органкöд сöгласуйтöм серти" кывъясöн;

3) 7 пункт киритны.

3. Содтыны татшöм сюрöса 21 статья:

"21 статья. Культура наследие объектъяс видзан, наöн вöдитчан, паськыда тöдмöдан да государствоöн дöзьöритан юкöнын Коми Республикаса Юралысьлöн полномочиеяс

Культура наследие объектъяс видзан, наöн вöдитчан, паськыда тöдмöдан да государствоöн дöзьöритан юкöнын Коми Республикаса Юралысьлöн полномочиеясöн лоöны:

1) Коми Республикаса олöмö пöртысь власьт органъясса юрнуöдысьясöс чинö индöм, кодъяс збыльмöдöны культура наследие объектъяс видзан, наöн вöдитчан, паськыда тöдмöдан да государствоöн дöзьöритан юкöнын Россия Федерацияöн сетöм полномочиеяс (водзö – Россия Федерацияöн сетöм полномочиеяс), культура да историко-культурнöй наследие юкöнын государственнöй политика да нормативно-правовöй веськöдлöм кузя удж нуöдöм олöмö пöртысь федеральнöй власьт органкöд сёрнитчöм серти;

2) культура да историко-культурнöй наследие юкöнын государственнöй политика да нормативно-правовöй веськöдлöм кузя удж нуöдысь олöмö пöртысь федеральнöй власьт органкöд сёрнитчöмöн Россия Федерацияöн сетöм полномочиеяс збыльмöдысь Коми Республикаса олöмö пöртысь власьт органъяслысь тэчас вынсьöдöм;
3) федеральнöй оланпасъяс да Россия Федерацияса мукöд нормативнöй правовöй акт серти, а сідзжö "Россия Федерацияса войтырлöн культура наследие (история да культура памятникъяс) объектъяс  йылысь" 2002 во июнь 25 лунся 73-ФЗ №-а Федеральнöй оланпаслöн 91 статьяса 6 да 7 пунктъясöн артыштöм нормативнöй правовöй актъяс серти Россия Федерацияöн сетöм полномочиеяс олöмö пöртöм кузя удж котыртöм;
4) йöзöс юöртан юкöнын контроль да дöзьöр кузя да культура наследие видзöм кузя удж нуöдысь олöмö пöртысь федеральнöй власьт органö ас кадö сетöм:
а) сетöм субвенцияяс рöскодуйтöм йылысь быд кварталса отчёт;

б) Россия Федерацияöн сетöм полномочиеяс кузя Коми Республикаса государственнöй власьт органъясöн примитöм нормативнöй правовöй актъяслысь экземпляръяс;

в) Россия Федерацияöн сетöм полномочиеяс Коми Республикаса государственнöй власьт органъясöн тырвыйö да бура олöмö пöртöм бöрся контроль да дöзьöр  нуöдöм вылö колана мукöд документ да юöр.".
4. 3 статьяын:

1) медводдза абзацын "Коми Республикаса Правительстволöн" кывъяс вежны "1. Коми Республикаса Правительстволöн" кывъясöн;

2) 1 юкöнлöн:

а) 4 пунктын "вынсьöдöм" кыв вежны "урчитöм" кывйöн;

б) содтыны татшöм сюрöса 41 пункт:

"41) Коми Республикалöн государствоса асэмбурын культура наследие объектъяслы кокньöда кöртым дон да сылысь ыджда урчитöм;";

в) 52 пункт киритны;

3) содтыны татшöм сюрöса 2 юкöн:

"2. Культура наследие объектъяс видзан, наöн вöдитчан, паськыда тöдмöдан да государствоöн дöзьöритан юкöнын Коми Республикаса Правительстволöн полномочиеяс, мый индöма тайö статьяса 1 юкöнын, олöмö пöртсьöны Коми Республикаса Правительствоöн ас кежысь либö сыöн уполномочитöм Коми Республикаса олöмö пöртысь власьт органöн.".

5. 10 статьяын:

1) 2 юкöнса 1 пунктын "региональнöй тöдчанлуна" кывъяс бöрын содтыны "федеральнöй тöдчанлуна (торъя культура наследие объектъяс кындзи, кодъяслöн лыддьöгыс вынсьöдсьö Россия Федерацияса Правительствоöн)," кывъяс;

2) 3 юкöнса 1 пунктын "региональнöй тöдчанлуна" кывъяс бöрын содтыны ", федеральнöй тöдчанлуна (торъя культура наследие объектъяс кындзи, кодъяслöн лыддьöгыс вынсьöдсьö Россия Федерацияса Правительствоöн)," кывъяс.

6. Содтыны татшöм сюрöса 111 статья:

"111 статья. Культура наследие объектъяс видзан, наöн паськыда тöдмöдан да государствоöн дöзьöритан мероприятиеяс сьöмöн могмöдöм
1. Коми Республикалöн государствоса асэмбурын культура наследие объектъяс дöзьöритöм да наöн паськыда тöдмöдöм кузя, да региональнöй тöдчанлуна культура наследие объектъяс государствоöн дöзьöритöм кузя   мероприятиеяс сьöмöн могмöдсьöны Коми Республикаса республиканскöй бюджетлöн сьöм тшöт весьтö.
2. Россия Федерацияса субъектъяслöн государственнöй власьт органъяслы Россия Федерацияöн полномочиеяс сетан юкöнын культура наследие объектъяс видзан, наöн паськыда тöдмöдан да государствоöн дöзьöритан мероприятиеяс сьöмöн могмöдсьöны федеральнöй бюджетысь Коми Республикаса республиканскöй бюджетö субвенцияясöн воöм сьöм тшöт весьтö.".
2 статья. Тайö Оланпасыс вынсялö 2008 вося январ 1 лунсянь.

Коми Республикаса Юралысьлы примитны тайö Оланпассö олöмö пöртысь нормативнöй правовöй актъяс.

Коми Республикаса Юралысь                                                       В.А. Торлопов

